
Тоҷикистон (сатҳи 2) 

 

Тоҷикистон барои занон ва кӯдаконе, ки мавриди фоҳишагарии маҷбурӣ ва барои мардон, 

занон, кӯдаконе, ки мавриди кори маҷбурӣ қарор гирифтаанд, кишвари манбаъ мебошад.  Занон 

аз Тоҷикистон мавриди фоҳишагарии маҷбурӣ дар Амороти Муттаҳидаи Араб, Русия, 

Арабистони Саудӣ, Қазоқистон ва дар дохили худи Тоҷикистон қарор мегиранд. Аксари вақтҳо 

занонро аз тариқи Русия ва Қирғизистон ба кишвари мақсад интиқол медиҳанд. Тибқи 

муҳосибаи Созмони байналмилалии муҳоҷират (IOM) фоизи бештари тахминан як миллион 

муҳоҷири меҳнатии Тоҷикистон қурбонии кори маҷбурӣ мебошанд, ки баъзан бо хоҳиши худ 

дар ҷустуҷӯи кор ба Русия муҳоҷират мекунанд. Мардон аз Тоҷикистон мавриди шароити кори 

маҷбурӣ дар бахши кишоварзӣ ва сохтмон дар Русия ва то андозаи каме дар ҳамин бахшҳо дар 

Қазоқистон ва Афғонистон қарор мегиранд.  

 

Кӯдакони тоҷик мавриди интиқолу тиҷорати шаҳвонӣ ва кори иҷборӣ ба шумули машғулияти 

иҷборӣ ба гадоӣ дар дохили Тоҷикистон қарор гирифтаанд. Гузоришҳои маҳдуде таҳия шуда 

буданд, ки кӯдакони Тоҷикистон дар мавсими солонаи ҷамъоварии пахта мавриди истисмор 

қарор гирифта буданд; созмонҳои ғайридавлатӣ дар бораи коҳиши чашмраси ин амал дар 

муқоиса бо солҳои гузашта гузориш доданд. Ҳукумати Тоҷикистон ба таври комил бо 

стандартҳои решакан кардани хариду фурӯши ғайриконунӣ мутобиқат намекунад; ба ҳар ҳол 

барои анҷоми ин кор кӯшишҳои зиёде ба харҷ медиҳад. Ҳукумат дар тӯли соли гузашта ҷиҳати 

матраҳ кардани истифоди меҳнати иҷборӣ дар ҷамъоварии солонаи пахта пешрафти муҳиме 

анҷом дод. Дар тирамоҳи соли 2010 ҳангоми ҷамъоварии пахта ҳукумат чунин фармонро содир 

кард, ки он мамнӯияти мавҷудаи кори (меҳнати) иҷбориро тақвият дод. Ҳукумат ҳамчунин 

созмонҳои ғайридавлатиро ҷиҳати назорати ҷамъоварии пахта ба расмият шинохт ва кӯмак 

намуд. Масъулони ҳукумат ҳамроҳ бо намояндагони Созмони байналмилалии муҳоҷират (IOM) 

ва созмонҳои ғайридавлатии Тоҷикистон бо маъмурони мақомоти ҳокимияти маҳаллӣ ва 

мактабҳо ҷиҳати таъкид ва такрор кардани мамнӯияти кори иҷбории кӯдакон аз ҷониби 

ҳукумат мулоқот карданд. Ҳукумат бори аввалин мутобиқи қонунҳо дар бораи тиҷорати 

ғайриқонунӣ ҷинояткорони тиҷорати ғайриқонуниро таъқиб ва маҳкум кард, ва дар вақти 

мурофиаҳои ҷиноӣ қурбониёни аз ҷониби тоҷирони ғайриқонунӣ таҳдидшударо ҳимоят намуд. 

Ҳукумат ҳамчунин ҷаласаҳои семоҳаро барои ҳамоҳанг кардани фаъолиятҳои зидди хариду 

фурӯши ғайриқонунӣ бо шарикони ҳукумат ташкил намуд.  
 

Тавсияҳо барои Тоҷикистон: Идома додани тақвияти мамнӯъияти кори иҷбории кӯдакон ва 

калонсолон дар ҷамъоварии солонаи пахта тавассути назорати ҳузури донишомӯзон дар мактаб 

ва донишгоҳ ва бозрасӣ кардани саҳроҳои пахта ҳангоми ҷамъоварӣ; шадидан таҳқиқ ва таъқиб 

кардани ҷиноятҳои дорои шубҳаи тиҷорати ғайриқонунӣ, махсусан мавридҳои марбут ба кори 

иҷборӣ, маҳкум кардан ва ҷазо додани ҷинояткорони тиҷорати ғайриқонунӣ ба шумули 

масъулони расмӣ, ки одамонро маҷбур ба иштирок дар ҷамъоварии пахта мекунанд, идомаи 

омӯзиш додани маъмурони мактаб дар бораи қонуни Тоҷикистон бар зидди кори иҷборӣ; идома 

додани афзоиши захираҳои дастрас барои шӯъбаи зидди тиҷорати ғайриқонунии корҳои 

дохила, идома додан барои эҷоди ҳамкорӣ бо ҳамтоёни хориҷӣ ба хотири баргузор кардани 

тафтишоти муштараки ҳифзи ҳуқуқ ва истирдоди қурбониёни тоҷик аз хориҷ; таҳияи 

механизми расмии муайянкунӣ ва муроҷиати қурбонӣ ба мақомоти дахлдор; идомаи 

барномаҳои омӯзишӣ барои мақомоти сарҳадбонӣ ва ҳифзи ҳуқуқ оиди муайянкунии 

қурбониён ва муомилаи ҳассос бо онҳо; мусоидаткунӣ ба ҳузури  намояндагони созмонҳои 

ғайридавлатии таъминкунандаи ғамхорӣ ҳангоми мусоҳибаи қурбонӣ бо намояндагони 

мақомоти ҳифзи ҳуқуқ; таъмин кардани кумаки молиявӣ ё дар шакли мол ба сарпаноҳҳои 

мавҷудаи қурбониёни тиҷорати ғайриқонунӣ; ташвиқ намудани қурбониёни тиҷорати 

ғайриқонунӣ ба иштирок кардан дар тафтишоти тиҷорати ғайриқонунӣ ва таъқиби ҷиноӣ; 

тақвияти маъракаҳои огоҳсозӣ дар бораи тиҷорати ғайриқонунӣ бо нишонагирии минтақаҳои 

деҳнишин ва шаҳрнишини кишвар дар бораи он ки чӣ гуна пешниҳод барои издивоҷ мумкин аст 

барои фиреб додани занон ва гӯл задани онҳо ба фоҳишагарии маҷбурӣ истифода шавад; идома 

додани талошҳо барои беҳсозии тақвияти қонунгузории зидди тиҷорати ғайриқонунӣ; ҷалб 

кардани васеъи расонаҳои матбуотӣ ба маъракаҳои огоҳсозӣ.  
 

Таъқиби қонунӣ 

 

Ҳукумати Тоҷикистон талошҳои васеъро барои тақвияти қонуни зидди тиҷорати ғайриқонунӣ 

дар давраи мавриди гузориш нишон дод. Моддаи 130.1 кодекси ҷиноятӣ ҳам истисмори 

иҷбории шаҳвонӣ ва ҳам кори иҷбориро манъ мекунад ва аз 5 то 15 сол зиндон ҳамчун ҷазо 

таъйин мекунад, ки дар муқоиса бо дигар ҷиноятҳои ҷиддӣ ба монанди таҷовуз ба андозаи кофӣ 

ҷиддӣ ва мутаносиб мебошад. Ҳукумат ба таври муваффақ Моддаи 130.1 кодекси ҷиноятиро 

барои таъқиби қонунӣ, маҳкум кардан ва содир кардани ҳукм ба ҷинояткорони тиҷорати 

ғайриқонунӣ бори аввал дар соли 2010 истифода намуд. Ҳукумат дар бораи баргузории 

тафтишот ва таъқиботи судии 28 нафари гумонбар ба тиҷорати ғайриқонунӣ дар соли 2010 

мутобиқи Моддаи 130.1 ва дигар қонунҳо дар муқоиса бо баргузории тафтишот ва таъқиботи 

қонунии 9 нафар барои ҷиноятҳои вобаста ба тиҷорати ғайриқонунӣ (қочоқ) дар соли 2009 

гузориш дод. Судҳо дар мавриди чор ҷинояткори тиҷорати ғайриқонунӣ - ду нафар мутобиқи 

Моддаи 130.1 дар соли 2010 дар муқоиса бо 3 ҳукм дар соли 2009 ҳукм бароварданд. Тибқи 

гузориши ҳукумат чор ҷинояткор дар соли 2010 ба мӯҳлати аз 6 то 10 сол ба зиндон барои 

ҷиноятҳои интиқол ва тиҷорати ғайриқонунии инсон дар соли 2010 маҳкум карда шуданд. 

Ҳукумати Тоҷикистон бо мақомоти ҳифзи ҳуқуқи Русия дар мавриди тафтиши парвандаи кори 

иҷборӣ ҳамкорӣ намуд. Ҳамчун қисме аз сафари омӯзишии Созмони байналмилалии муҳоҷират 

(IOM) ҳукумат беҳтарин амалҳоро бо ҳамтоёни худ дар Молдова ва Туркия ҷиҳати мусоидат ба 

ҳамкории байналмилалӣ барои мубориза бо тиҷорати ғайриқонунии (қоҷоки) инсон мубодила 

намуд. Дар ҳамкорӣ бо созмонҳои байналмилалалӣ Ҳукумати Тоҷикистон курси 26-соатаро оид 

ба тиҷорати ғайриқонунии инсон ба барномаи таълимии Академияи Вазорати корҳои дохилӣ 

дар моҳи декабри соли 2010 ворид намуд. 80 нафар донишҷӯи Академияи Вазорати корҳои 

дохилӣ дар ин давраи омӯзишӣ таълим дода шуданд. Чорсад нафар маъмури ҳукумат дар 

машғулиятҳои махсус бар зидди тиҷорати ғайриқонунӣ ширкат карданд, ки аз ҷониби Созмони 

байналмилалии муҳоҷират (IOM) ташкил карда шуданд. Ба манзури ташвиқи маъмурони дорои 

сифати баланд оид ба пайгирии мавридҳои зидди тиҷорати ғайриқонунӣ ҳукумат музди 

афсарони шӯъбаи зидди тиҷорати ғайриқонунии корҳои дохилиро 10% афзоиш дод.  
 

Нозирони маҳаллӣ гузориш доданд, ки талошҳои ҳукумат боиси коҳиши чашмраси истифодаи 

кори иҷборӣ дар ҷамъоварии пахта дар соли 2010 гардид. Ин талошҳо боиси таъқиби 

ҷинояткорони тиҷорати ғайриқонунии кори иҷборӣ нагардидааст. Дар ибтидои ҷамъоварии 

пахта дар соли 2010 Комиссияи байнивазоратӣ барои мубориза бо тиҷорати ғайриқонунии 

(қочоқи) инсон ва Вазорати маориф дастуреро ба маъмурони маҳаллӣ ҷиҳати таъкиди қонунҳои 

мавҷуда оид ба мамнӯъ будани истифодаи кори иҷбории кӯдакон дар ҷамъоварии пахта содир 

намуданд. Масъулони маҳаллӣ бо маъмурони мактабҳо, омӯзгорон ва фермерҳо (хоҷагиҳо) дар 

минтақаҳои пахтапарварии саросари Тоҷикистон ҷиҳати тақвияти фармон ва омӯзиш додани 

онҳо дар бораи қонунҳо оид ба кори иҷборӣ (меҳнати маҷбурӣ) мулоқот карданд. Ҳукумат 15 

созмони ғайридавлатии Тоҷикистонро аккредитатсия кард (ба расмият шинохт), ки бо Созмони 

байналмилалии муҳоҷират (IOM) ҷиҳати назорат бар ҷамъоварии пахта дар 25 ноҳияи 

пахтакории Тоҷикистон аз 15 сентябр то 15 декабр ҳамкорӣ карданд.  Миқдори ками гузоришҳо 

дар бораи истифодаи кӯдакони синни мактабӣ дар минтақаҳои дурдаст сурат гирифтанд, ки дар 

он ҷо маъмурияти мактабҳо онҳоро ба ҷамъоварии ҳосили пахта маҷбуран ҷалб карда буданд. 

Пас аз дарёфти ин гузоришҳо дар вақти ҷамъоварии ҳосил масъулони ҳокимияти маҳаллӣ ҷазо 

дода шуданд, вале муаллимон ва фермерон мавриди таъқиби қонунӣ қарор нагирифтанд. Пас аз 

тамом шудани мавсими ҷамъоварии ҳосил ҳукумат гузоришҳои иловагӣ дарёфт кард; вале 

масъулон гузориш доданд, ки ба хотири дер дарёфт шудани хабар онҳо натавонистанд ҳодисаро 
тафтиш кунанд.  
 
 
 

Ҳимоя  

 

Дар давраи вобаста ба гузориш ҳукумат баъзе талошҳоро барои шиносоӣ ва кумак намудан ба 

қурбониёни тиҷорати ғайриқонунӣ нишон дод. Ҳукумат тарзуламали муназзам (систематикӣ) 

барои ошкоркунӣ ва муроҷиати қурбониён ба мақомоти дахлдор ҷиҳати кӯмак надорад; ба ҳар 

ҳол, гурӯҳи кориро барои расмӣ кардани тарзуламали муроҷиати қурбониён дар соли 2010 

ташкил намуд. Дар давраи вобаста ба гузоришдиҳӣ ҳукумат 32 қурбонии тиҷорати 

ғайриқонуниро муайян кард ва 18 қурбониро ба Созмони байналмилалии муҳоҷират (IOM) 

равона намуд. Дар маҷмӯъ, Созмони байналмилалии муҳоҷират (IOM) 104 қурбонии тиҷорати 

ғайриқонуниро дар соли 2010 дар муқоиса бо 63 қурбонии тиҷорати ғайриқонунӣ дар соли 2009 

муайян намуд. Сарпаноҳҳои созмонҳои ғайридавлатӣ, ки аз хориҷ маблағгузорӣ мешаванд, 

манбаъи асосии хадамоти дастрас ба қурбониён дар Тоҷикистон мебошад.  Қурбониён дар ин 

сарпаноҳҳо маҷбурӣ нигоҳ дошта намешаванд. Ҳарчанд ҳукумати ҷумҳурӣ кӯмаки молиявӣ ба 

ҳеҷ созмони ғайридавлатӣ ё созмоне, ки кӯмаки махсус ба қурбониёни тиҷорати ғайриқонунӣ 

дар соли 2010 нарасонид, ҳокимияти шаҳри Хуҷанд ба сарпаноҳ кӯмак ба шакли молро таъмин 

намуд, ки дар он ба ҳашт нафар қурбонии тиҷорати ғайриқонунии кӯдакон ёрӣ расонида 

мешавад. Ҳукумати ҷумҳурӣ ҳамчунин ҷиҳати сарпаноҳ барои занон ва духтарон ба шумули 

қурбониёни фоҳишагарии кӯдакон бино ва василаҳоро ба таври ройгон ҷудо намуд.  Қурбониён 

ба он ташвиқ карда шуданд, ки дар тафтишоти тиҷорати ғайриқонунӣ ва таъқиботи қонунӣ 

ширкат кунанд ва маъмурони милиса ба ду қурбонии тиҷорати ғайриқонунӣ ҳимояро фароҳам 

сохтанд, ки дар вақти тафтишот ва таъқибот мавриди таҳдид қарор гирифта буданд. Масъулони 

консулгариҳои Тоҷикистон дар хориҷ ба қурбониёни ба онҳо муроҷиаткарда барои бозгашт 

кӯмак намуданд. Ҳеҷ гузорише дар он бора сурат нагирифтааст, ки қурбониён барои амалҳои 

ғайриқонунии содиршуда ҳамчун натиҷаи гирифтор шудан ба тиҷорати ғайриқонунӣ ҷазо дода 
шуда бошанд.  
 

Пешгирӣ 

 

Тоҷикистон барои баланд бардоштани огоҳсозӣ оид ба тиҷорати ғайриқонунӣ дар давраи 

мавриди гузориш талошҳои зиёдеро анҷом дод. Ҳукуматҳои маҳаллӣ макон барои мулоқот ва 

нақлиётро фароҳам намуданд ва ташвиқоти маҳаллӣ барои баланд бардоштани сатҳи огоҳӣ дар 

саросари кишвар аз ҷониби созмонҳои ғайридавлатӣ ва созмонҳои байналмилалӣ баргузор 

карда шуд.  Ғайр аз ин, Кумитаи кор бо занон ва оила барои иттилоърасонии занон ва духтарон 

дар бораи хатари тиҷорати ғайриқонунии инсон машғулиятҳои иттилоотӣ баргузор намуд ва 

воситаҳои матбуоти давлатӣ дар бораи тиҷорати ғайриқонунӣ мавод чоп намуд, ки он шомили 

огоҳӣ дар бораи сенарияҳои умумии тиҷорати ғайриқонунӣ мешуд. Ҳукумат кӯмак ба шакли 

молиро барои машғулияти муштараки 300 нафар сарҳадбони тоҷик ва 40 нафар сарҳадбони 

афғон оид ба барномаи таълимии муҳоҷиратӣ таъмин намуд, ки он шомили тренинг 

(машғулияти омӯзишӣ) оид ба масъалаҳои тиҷорати ғайриқонунӣ низ мешуд. Ҳукумат барои 

коҳиш додани тақозо ба амалҳои тиҷорати робитаи ҷинсӣ талош накард. Ҳукумат нақшаи 

амалро барои мубориза бо тиҷорати ғайриқонунии инсон барои солҳои 2011-2013 дорад.  
 


